
Javob: m ning 3 ta giymatida ekan.

Xulosa qilib aytganada, bu jadvaldan ko’rgazmali qurol sifatida foydalanish
o’quvchilarning parametrli tenglamarga oid bilimlarini mustahkamlashda samarali xizmat
giladi.

3-Misol. Ushbu

y=nx*—-2(n+4)x*+4n n ning nechta butun  giymatida
a(x —x1)(x —x3)(x —x3)(x —x,)  ko’rinishda keltirilmaydigan ko’pxad ko’rinishda
yozish mumkin.

Yechish: Bu 6-satr 2-ustundagi shartlarga mos keladi. Ya’ni D>0, a>0, b<0, ¢>0

4(n+4)?> —16n? >0 —12n%? +32n+ 64 >0
n>0 ; n>0
—2(n+4)<0 n>—4

Bu tengsizlikning yechib (0;4) degan oraligni olamiz. Demak, n ning 3 ta ya’ni, 1,2,3 ta
qiymatida berilgan parametrli ko’pxad a(x — x1)(x — x3)(x — x3)(x — x,) ko’rinishidagi
keltirilmaydigan ko’pxad bo’ladi.

Barchamizga ayonki, inson qalbiga yo‘l ta’lim-tarbiyadan  boshlanadi.
Farzandlarimizning nafagat jismoniy va ma’naviy sog‘lom o°‘sishi, balki ularning eng
zamonaviy intellektual bilimlarga ega bo‘lishi hamda barkamol insonlar bo‘lib voyaga yetishi
uchun matematika fanini o‘rganish muhim hisoblanadi.

Vatanimiz mustagqillikka erishgach, hayotimizning barcha jabhalarida bo‘lganidek, xalq
ta’limi sohasida ham ulkan vazifalar belgilandi: davr talabiga mos ta’lim tizimini asoslash,
ta’limning yangi konsepsiyasi, dastur, darsliklarini yaratish, maktablarning moddiy bazasini
yaxshilash, xalqaro me’yoriy talablarga javob beradigan binolar qurib, ishga tushirish; ta’lim
jarayoniga yangi pedagogik g‘oyalarni olib kirish, ta’limga texnologik yondashish yo‘li bilan
ta’lim tarbiya ishlarining samaradorligini oshirish; ta’lim jarayoniga amal qiladigan teskari
alogani butunlay yangilash; o‘quv-tarbiya jarayoniga zamonaviy texnikani olib Kirish,
ta’limni kompyuterlashtirish va hokazo.

Har bir o‘qituvchi o‘z darsning samarali bo‘lishini istaydi. O‘tgan mavzu yuzasidan
o‘quvchi tegishli tushuncha va bilimga ega bo‘ldimi, yo‘qmi? - degan savollar o‘qituvchi
yuragida hamisha ko‘ndalang bo‘lib turadi. Bu savollarga ijobiy javob olish ko‘p jihatdan
o‘qituvchining samarali faoliyatiga bog‘liq.

Matematik tushunchalarni o‘quvchilarning shaxsiy tajribalari asosida shakllantirish
o‘qitish maqsadlariga qo‘yiladigan birinchi talab bo‘lib, o‘qish jarayoni o‘quvchilarning
turmush bilan amaliy faoliyati bog‘liq bo‘lishi tamoyilidan kelib chiqgadi.

Hozirgi paytda ta’limga axborot texnologiyalarini jadal tadbiq etish, ta’lim jarayonini
kompyuterlashtirish yetakchi pedagogik g‘oyaga aylangan. Darhaqiqat, 2002-yil 30-mayda
O‘zbekiston Respublikasi Prezidentining “Kompyuterlashtirishni yanada rivojlantirish va
axborot kommunikatsiya texnologiyalarini joriy etish to‘g‘risida”gi Farmoni, ushbu farmonni
amalga oshirish yuzasidan Vazirlar Mahkamasining 2002-yil 6-iyundagi ‘“2002-2010 yillarda
kompyuterlashtirish va axborot-kommunikatsiya texnologiyalarini rivojlantirish dasturi”
to‘g‘risidagi qarori fikrimiz dalilidir.

Axborot va kommunikatsiya texnologiyalari o‘quvchining fanga bo‘lgan qiziqishini va
mustaqil fikrlash qobiliyatini yanada oshiradi, uning bilim olishi erkinlashadi. O‘quvchi
internetdan ham kerakli mavzu bo‘yicha qiziqarli ma’lumotlarni olib, bilimini rivojlantirishi
hozirgi zamon, davr talabidir. Darsning mazmun-mohiyatiga garab suhbat, savol-javob,
interfaol usullarni qo‘llash, kompyuter, audio-video vositalaridan foydalanish ham muhimdir.

Axborot va kommunikatsiya texnologiyalarini ta’lim jarayonida qo‘llashni o‘rganish,
rivojlantirish hamda keng ko‘lamda qo‘llash masalasi turli olimlarning o‘quv qo‘llanmalarida,
dissertatsiya ishlarida dolzarb mavzu bo‘lib kelmoqda. Jumladan, T.A.Maxarov,
A.S.Kucherov, A.V.Troshina, E.Alinicheva, N.Monastirev, G.R.Kozayeva, D.G.Parasteyeva,
A.Abdugodirov, U.Sh.Begimqulov, A.G.Hayitov, R.R.Shodiyev, M.Aripov, B.Begalov,
M.Mamarajabov, S.Qosimov, S.S.G‘ulomov, X.Alimov, X.S.Lutfullayev,
A.Shermuhammedov, Sh.Qurbonboyevlar ta’lim tizimida axborot kommunikatsiya
texnologiyalaridan foydalanishning samarali usullarini aniglaganlar va tavsiya gilganlar. Bu
tadqiqotlar natijalari muayyan darajada matematika ta’limiga ham tatbiq qilinmoqda.

Matematika ta’limi tizimida zamonaviy axborot texnologiyalari o‘quvchi so‘z boyligini
oshirish, fikrni og‘zaki va yozma to‘g‘ri, ravon ifodalash mahoratini shakllantirish va
rivojlantirishda o‘qituvchining beqiyos yordamchisiga aylandi.

O‘quvchiga bilim berish, har bir dars mazmunini boyitish, qizigarli mashg‘ulotlarni dars
jarayoniga singdirishni talab qiladi. O‘quvchilar o‘qituvchining oddiy tushuntirishi orqali
egallab olgan ma’lumotlarga qaraganda turli xil ruhiy kechinmalar orqali o‘zlari mulohaza
yuritib mustaqil bajargan ishlari vositasida o‘zlashtirilgan bilimlarini uzoq esda saglab
qoladilar. Chunki o‘quvchi mustaqil mashqlarni bajarishda faoliyat ko‘rsatib, ilgari olgan
bilimlariga tayangan holda ko‘plab o‘quv materiallarini hayolidan o‘tkazadi. O‘xshash
hodisalarni  taqqoslaydi. O°‘zicha mulohaza yuritib mustaqil hukm chigaradi.
O‘qituvchilarning tayyor holda bergan ma’lumotida esa o‘quvchi fikrlash faoliyati to‘la ishga
kirishmasdan to‘g‘ri javobni o‘zlashtirib oladi. O‘xshash hodisalarga duch kelishi bilan
o‘qituvchi bergan bilimni amaliyotga tagbiq qilishda giynalib qoladi. Davlat ta’lim standarti
va amaldagi maktab dasturlarida o‘quvchi egallashi lozim bo‘lgan materiallar ancha
murakkab bo‘lib, o‘quvchilarning bu bilimlarni bosqichma-bosgich egallab olishlarini,
kengaytirib va rivojlantirib borishlarini tagozo etadi.

Axborot texnologiyalari texnik vositalarning mukammallashgan zamonaviy turidir va u
ko‘proq texnika vositalari orqali amalda qo‘llaniladi, lekin texnikaviy ta’minlanish barcha
maktablarda hali yuqori darajada emasligiga guvoh bo‘lish mumkin.

Matematika fani o‘qituvchisi o‘z fanining saralanib, o‘quvchilar nazaridan chetda qolib
ketmasligiga erishishi uchun ta’limning psixologik asoslari, muammolariga ham e’tibor
qaratishi, o‘quvchilar diqqgatini yo‘lga solishi juda muhimdir. “Darslarda ko‘rgazmali
gurollardan, texnik va kompyuter vositalaridan foydalanish ta’lim oluvchida ixtiyorsiz
diqggatni yuzaga keltiradi”.

Dars uchun zarur materiallar, topshiriglar, targatma materiallar, har xil rasmlar,
jadvallar kompyuterda sifatli tayyorlanib o‘quvchilarga havola gilinishi mumkin. Microsoft
offise Power point, Ispring, Avtoplay dasturlari yordamida o‘quvchilarni qiziqtiradigan rebus,
krossword tarzidagi o‘yinlar tashkil etish mumkin. Vazifalarni bajarish davomida to‘g‘riligini
inobatga olish va o‘quvchini rag‘batlantirgan holda ‘“Barakalla!”, “Qoyil!”, “Biroz
adashdingiz”, “Yana o‘ylab ko‘ring”, “Topshirigni qayta bajaring”, “Mavzuni
takrorlashingizga to‘g‘ri keladi” kabi yozuv va mos ravishda ovoz yordamida o‘quvchi bilan
muloqot o‘rnatilishi magsadga muvofiqdir.

Matematikada masala yechish jarayonida «standart» (qolip) va «nostandart» iboralarini
ishlatamiz [1-3]. Boshlang‘ich sinf matematika darsliklaridagi aksariyat masalalar standart
yechim yo‘liga ega masalalardir. Ya’ni berilgan masala gaysidir tur (tip)ga taallugli bo‘lib,
uning o‘ziga xos belgilariga ko‘ra yechim yo‘li mavjud. Masalan, songa yig‘indini qo‘shishga
doir yoki sondan yig‘indini ayirishga doir masalalarning yechim yo‘llari aniq qoida (xossa)ga
bo‘ysunadi. Bunday masalalarning yechilish usullari turlicha bo‘lgan taqdirda ham masala
turi (tipi)ga qarab yechish usullari aniq yo‘l-yo‘riq (qoida)ga ko‘ra bajariladi.

Nostandart yechim yo‘liga ega bo‘lgan masala-topshiriglarda esa yechim biror aniq
yo‘l-yo‘riq asosida izlanmaydi, balki masala mazmunidan kelib chiqib, masalaning «yangi»,
«original» yechim yo‘li izlanadi. Uning nostandartligi ham shunda.

Nostandart yechim yo‘liga ega bo‘lgan o‘quv topshiriqlari matematika darsliklarida
ko‘zda tutilgan umumiy topshiriqlarning 0,5% ini tashkil etadi.

Bunday o‘quv topshiriglarining afzalligi shundaki, ular o‘quvchining mantiqiy
tafakkurini o‘stiradi, mustaqil fikr yuritish ko‘nikmasini tarkib toptiradi, matematika faniga
bo‘lgan qiziqishini oshiradi, masala yechimini izlash jarayonidagi qiyinchilik, mashaqqgatni
yechish tuyg‘usini, maqsadga intilish, sabr-matonat, topqirlik kabi xislatlarni tarbiyalash
vazifasini bajaradi.

O‘quvchining ayrim geometrik shakllarni chizishi bilan bog‘liq quyidagi topshirigni
garaymiz:

1-topshirig: Qalamni daftardan uzmagan holda bir chizigdan ikki marta o‘tmaslik sharti
bilan

a) uchburchak; b) to‘rtburchak; v) bitta diagonalli to‘rtburchak g) ikki diagonalli
to‘rtburchak; d) ochiq konvert ko‘rinishidagi geometrik shakllarni chizing.

Bu topshiriq tarkibida 5 ta topshiriq bo‘lib, ular ma’lum tizimni tashkil qiladi. Unda
topshiriglar oddiydan murakkabga garab keltirilgan. 1-sinf o‘quvchisida chizg‘ich yordamida
ma’lum uzunlikdagi kesmalarni yasash, uchburchak tomonlarini chizg‘ich yordamida
o‘lchash kabi ko‘nikmalar tarkib topgach, o‘quvchini dastlab varaqda (bir to‘g‘ri chiziqda
yotmagan) 3 ta nuqtani belgilashni (bu ishni o‘qituvchi doskada bajarib ko‘rsatadi),
belgilangan nuqtalarni chizg‘ich bilan ketma-ket tutashtirib uchburchak yasashni o‘rgatadi.
O‘quvchida uchburchak yasash malakasi hosil bo‘lgach, varaqda chizg‘ichsiz 3 ta nuqtani
belgilashni va ularni ketma-ket kesmalar yordamida (galamni varagdan uzmasdan)

tutashtirishni o‘rganishadi. Bu yerda o‘qituvchi o‘quvchidan uchburchak chizayotgan paytda
gaysi nugtadan boshlashdan qat’iy nazar, shu uch nuqtadan o‘tuvchi uchburchak chizish
mumkinligini aytishi joiz. Tekis qog‘oz varag‘ida (qalamni varaqdan uzmagan holda)
uchburchakni chizib bilgan o‘quvchi, varaqda (dastlab iloji boricha katakli varaq olingani
magsadga muvofig) to‘g‘ri to‘rtburchakni mustaqil ravishda (qalamni varaqdan uzmagan
holda) chiza oladi. Bu topshirigni bajarishda qiynalgan o‘quvchiga o‘qituvchi topshirigni
bajarishga doir ko‘rsatma berishi mumkin: «Varaqda 4 ta nuqtani shunday belgilaginki, 2 ta
nuqta bir ustunda, 2 ta nuqta bir satrda joylashsin. Bu nuqtalardan biriga qalam uchini qo‘yib,
galamni daftardan uzmasdan ikkinchi nugta bilan tutashtir, keyin 3-nuqta bilan va yana qo‘Ini
uzmagan holda 4-nuqta bilan tutashtir».

Yoki matematika darslarida o‘quvchilarga mustaqil ishlashlari uchun beriladigan
misollarni sayohat shaklida amalga oshirib, slaydlarda namoyish qilib borilsa bo‘ladi. Bunda
beriladigan misollar ham o‘quvchilar uchun qiziqarli bo‘ladi.

Demak, matematika darslarida kompyuterlardan, multimedialardan foydalanish
o‘quvchiga amaliy yo‘l bilan ko‘rgazmali tarzda masalaning yechimini topishga yordam
beradi. Shuningdek, multimedia orqali tagdimot va slaydlarni qayta ko‘rib chiqish mumkin.
Bu esa matematika darslarida matnli masalalar, murakkab misollarni yechish jarayoni va
o‘xshash tushunchalarining ta’riflanish holatini takroran ko‘rish imkoniyatini beradi.

MAPLE DASTURI YORDAMIDA TEXNIKA OLIY TA’LIM
MUASSASALARINING DIFFERENSIAL TENGLAMALAR MODULI
MASALALARINI YECHISH METODIKASI

Chuyanov Xurshid
Qarshi muhandislik igtisodiyot instituti
Texnika oliy ta’lim muassasalarida oliy matematika o‘quv fani differensial tenglamalar
modulini o‘qitish natijasida olinadigan matematik bilimlari mutaxassislik fanlarini
o‘rganishga yordam beradi. Oliy matematika fanini ahamiyatidan kelib chiqib, uning
tarkibidagi differensial tenglamalar modulini amaliy ahamiyatga ega masalalar yechishni
o‘qitishning sifat va samaradorligini oshirish hamda uning o‘qitish mazmuni raqamli
texnologiyalar asosida takomillashtirish maqsadida, oliy matematika o‘quv fani differensial
tenglamalar modulining o‘qitish metodikasini takomillashtirish zarurligini taqozo etadi.
Matematik paketlardan o‘quv jarayonida foydalanish matematik va texnik ta’limning
fundamentalligini oshirishni taminlaydi. Matematik paketlarning o‘quv jarayonidagi o‘rni va
roli dars mashg’ulotlarini sezilarli va sifatliroq dars jarayonini tashkil etishga yordam beradi.

